
NOTA 
minn: Segretarjat Ġenerali tal-Kunsill 
lil: Kumitat tar-Rappreżentanti Permanenti/Kunsill 
Nru dok. Cion: 14823/16 FISC 210 ECOFIN 1114 IA 129 
Suġġett: Proposta għal Direttiva tal-Kunsill li temenda d-Direttiva 2006/112/KE, 

rigward ir-rati tat-taxxa fuq il-valur miżjud li japplikaw għall-kotba, għall-
gazzetti u għall-perjodiċi 
- Approċċ ġenerali 

  

I. KUNTEST 

1. Fl-1 ta' Diċembru 2016, il-Kummissjoni adottat proposta għal Direttiva tal-Kunsill li temenda 

d-Direttiva 2006/112/KE rigward ir-rati tat-taxxa fuq il-valur miżjud li japplikaw għall-kotba, 

għall-gazzetti u għall-perjodiċi. L-objettiv tal-proposta huwa li tagħti l-possibbiltà lill-Istati 

Membri kollha li japplikaw rati tal-VAT mhux standard għal pubblikazzjonijiet ipprovduti 

elettronikament. 

2. Din il-proposta ġiet diskussa taħt il-Presidenza Maltija fil-laqgħat tal-Grupp ta' Ħidma dwar 

Kwistjonijiet ta' Taxxa (WPTQ) tas-26 ta' Jannar 2017, it-8 ta' Frar 2017, it-8 ta' Marzu 2017 

u l-4 ta' April 2017. 

3. Matul id-diskussjonijiet li saru fil-livell tekniku, għadd kbir ta' delegazzjonijiet esprimew 

appoġġ ġenerali għall-proposta tal-Kummissjoni, li tqieset bħala strument immirat biex 

isaħħaħ is-Suq Uniku Diġitali. Xi Stati Membri esprimew diffikultajiet biex jaċċettaw il-

proposta jew talbu li jitwessa' l-kamp ta' applikazzjoni tal-proposta. 

4. Fil-21 ta' Marzu 2017, il-Kunsill (ECOFIN) kellu dibattitu ta' orjentazzjoni. Matul dawk id-

diskussjonijiet, il-parti l-kbira tad-delegazzjonijiet ikkonfermaw l-approċċ li jenħtieġ li l-Istati 

Membri jkunu awtorizzati jiftħu rati mnaqqsa għal pubblikazzjonijiet ipprovduti 

elettronikament. Ġie nnotat ukoll li jenħtieġ li tali awtorizzazzjoni tinfetaħ biss, fir-rigward ta' 

rati mnaqqsa ħafna u rati żero fuq pubblikazzjonijiet elettroniċi, għal Stati Membri li diġà 

huma awtorizzati japplikaw dawk ir-rati mnaqqsa ħafna u r-rati żero għal ċerti 

pubblikazzjonijiet, u fil-limiti eżistenti. Xi delegazzjonijiet kien għad għandhom riservi fir-

rigward tal-proposta. Tfakkar ukoll li jenħtieġ li l-Istati Membri jżommu d-diskrezzjoni li 

għandhom li jiffissaw ir-rati tal-VAT għall-pubblikazzjonijiet u jirrestrinġu l-kamp ta' 

applikazzjoni tar-rati mnaqqsa tal-VAT, inkluż, soġġett għal ġustifikazzjoni oġġettiva, meta l-

pubblikazzjonijiet diġitali joffru l-istess kontenut għall-qari. 

5. F'konformità ma' dik id-diskussjoni, il-Presidenza pproponiet test ta' kompromess ġdid 

(8076/17), li ġie diskuss fil-Grupp ta' Ħidma dwar Kwistjonijiet ta' Taxxa fl-4 ta' April 2017, 

u mill-Coreper fil-laqgħa tiegħu tas-26 ta' April 2017. 

6. Erba' delegazzjonijiet esprimew riżervi fir-rigward tal-kompatibbiltà tat-test ta' kompromess 

mal-prinċipju ta' trattament indaqs. Fuq talba, is-Servizz Legali ppreżenta l-opinjoni tiegħu 

dwar il-kompatibbiltà tal-proposta mal-prinċipju ta' trattament indaqs. Dik l-opinjoni bil-

fomm ġiet ikkonfermata bil-miktub fit-28 ta' April 2017. 

7. Fid-dawl ta' dan ta' hawn fuq, il-Presidenza hi tal-fehma li d-diskussjonijiet tekniċi dwar il-

proposta waslu fi stadju finali, u għalhekk tixtieq tressaq il-proposta quddiem il-Coreper u l-

Kunsill għal approċċ ġenerali. 

8. Il-Parlament Ewropew ta l-opinjoni tiegħu fl-1 ta' Ġunju 2017. L-opinjoni tal-Kumitat 

Ekonomiku u Soċjali Ewropew mistennija li tiġi ppubblikata dalwaqt. 

II. IT-TRIQ 'IL QUDDIEM 

9. F'dan il-kuntest, il-Kumitat tar-Rappreżentanti Permanenti huwa mistieden jissuġġerixxi li l-

Kunsill, f'laqgħa li jmiss, jilħaq approċċ ġenerali dwar id-Direttiva, abbażi ta' test ta' 

kompromess li jinsab fid-dokument 8076/17 FISC 76 ECOFIN 272, bil-ħsieb li din tiġi 

adottata aktar tard soġġetta għal reviżjoni mill-ġuristi-lingwisti. 

 


